
Cyfarfod ynghylch prosiect Is-orsaf Llandyfaelog 
12fed Awst 2024 – 4.00yp 

 
Presennol: Cynrhychiolwyr y Grid Cenedlaethol, Cyng Tyssul Evans, Cyng Meinir 
James, Cyng Nicola Jones ac Arfon Davies, Clerc. 
 
Ymddiheuriadau: Dim. 
 
Diolchodd cynrychiolwyr y Grid Cenedlaethol i bawb am eu presenoldeb a nodwyd 
mai pwrpas y cyfarfod oedd rhoi diweddariad ar y prosiect. 
 
Cafwyd cadarnhad, yn dilyn gwaith dylunio, y byddai'r prosiect yn edrych i gyflawni'r 
gwaith o ddylunio a gweithredu platfform yr is-orsaf fel 3 uned gyda'i gilydd. Byddai 
hyn yn cynnwys y gwaith draenio a bioamrywiaeth. Bwriadwyd cwblhau'r holl waith 
pridd mewn un cam. Bydd yr offer trydanol NGET yn cael caniatâd ac yn cael ei 
adeiladu ar wahân gan NGET. Byddai offer is-orsaf GGC a NGED yn cael eu gosod 
ganddynt eu hunain yn dilyn eu proses ganiatâd eu hunain. 
 
Nid oedd ffin y safle wedi newid, cadarnhawyd y byddai colled o cloddiau yn cael ei 
leihau cymaint â phosibl.  
 
Byddai'r Cais Cynllunio i'w gyflwyno yn cynnwys yr holl elfennau a byddai angen 
ailgyflwyno adroddiad Sgrinio AEA i Gyngor Sir Caerfyrddin.   
 
Roedd y pryderon a godwyd gyda’r Grid Cenedlaethol yn cynnwys: 
 

• Darparu gwybodaeth am gynlluniau draenio; 

• Colli tir amaethyddol cynhyrchiol; 

• A ystyriwyd safleoedd eraill, gan gynnwys safleoedd diwydiannol yn hytrach 
nag ardaloedd gwledig. 

 
Roedd yr ymholiadau a godwyd gyda’r Grid Cenedlaethol yn cynnwys: 
 

• A ellid gosod llinellau o dan y ddaear, megis yn y mannau sydd agosaf at yr 
is-orsaf. Teimlwyd bod hyn yn broblem i'r prosiectau eraill yn hytrach na'r 
prosiect is-orsaf. 

• A ellid dod â phrosiectau ychwanegol i'r ardal, gan gynyddu maint yr effaith a'r 
seilwaith a osodwyd.  Nid oedd unrhyw wybodaeth ar gael am brosiectau yn y 
dyfodol. 

• A oedd storio batris yn rhan o'r prosiect. Cadarnhawyd nad oedd hyn yn wir 
am y Grid Cenedlaethol.  

• A ellid darparu gwybodaeth am safle o faint tebyg i'r Gymuned er mwyn deall 
maint y prosiect.  

• A ellid defnyddio model meddalwedd i greu map yn dangos y prosiectau er 
mwyn deall yr effaith bosibl a'r isadeiledd yn well. 

• Sut y byddai'r plannu coed newydd ar gyfer sgrinio yn cael ei wneud, gan 
gymryd i ystyriaeth golli coed aeddfed ac ailblannu gyda sbesimenau iau / llai. 
Nodwyd hyn fel rhywbeth i ymgynghori arno gyda'r Cyngor Sir. 



• Gwarchod golygfeydd – roedd hyn yn rhywbeth i'w drafod gyda Swyddog 
Tirwedd y Cyngor Sir, fodd bynnag gellid cymryd i ystyriaeth sylwadau o 
bryder lleol. 

• Darparu llain welededd gwell ar gyfer mynediad i'r safle. Nodwyd bod bwriad i 
greu mynedfa ychwanegol o'r A484 i'r safle. Roedd hyn yn rhywbeth i'w drafod 
gyda'r Cyngor Sir fel rhan o gynllun rheoli traffig byddid yn ymgynghori arno. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 


